
Lwendolunyanyuli  
lwa lwanzheni

Joseph, Takalani, Martha na 
Mohammed ndi vhana vhe vha 
vha vha tshi pfana na u ita zwithu 
zwi no nyanyula. Vho vha vha tshi 
takadzwa nga u gonya dzithavha, 
u bambela damuni na u dia zwinwi 
ngomu lwanzheni.

Ḽiṅwe ḓuvha avha vhana vhuṋa 
havho vha humbula u fara lwendo 
lwanzheni vha tshi tandula ḽifhasi.
“Kha ri lavhelese mepe ri vhone 
hune ra ḓo alavha ri tshi ya hone,” 
hu amba Takalani.

Vha longa mepe, khamphasi, 
lufhanga lwa tshikwamani, 
begevhulalo, thotshi, khamera na 
zwiḽiwa zwi no ḓo fhedza ṅwedzi.
“Ri so ngo hangwa 
badzhiphapamali,” hu amba 
Joseph.

Musi zwithu zwoṱhe zwo no pangwa 
mikhwamani nahone vha so ngo 
takala zwone, avha vhana vhaṋa 
vha alavha musi ḓuvha ḽi tshi vho 
suvhela.

Page 5 The boys with backpack on their way to the ship.

Vha alavha vha tshi tsa vha tshi 
gonya na magabelo. Ḽa vhuya ḽa 
vha vhusiku vha tshi kha ḓi alavha. 
Uho vhusiku lwanzhe lwo vha lwo 
halifha.

Muya u tshi unga ngeno magabelo 
a tshi phoshomedza matungo a 
ngalavha yavho.

Mohammed a mbo vhona tshedza 
tshi tshi ḽaiḽai tshi kule. Ndi iṅwe 
ngalavha yo livhaho khavho. 
A doba theḽesikoupu a gonya 
nṱhanṱha ngei hu re na tshiingamo 
uri a kone u vhona iḽa iṅwe 
ngalavha zwavhuḓi.

“I nga vha i ngalavhaḓe yeneyi?” 
hu vhudzisa Martha.  
“I nga vha i ngalavha ya 
vhaendalashango 
kana ngalavha ya 
thundu,” ndi Joseph 
a no ralo.

Iḽa iṅwe ngalavha ya mbo sendela 
tsini nga zwiṱuku. Hu vhonala hu 
na vhanna vha re na tshivhalo 
khayo.
Vhana vha tshuwa vhukuma musi 
vha tshi vhona uri ndi zwifhaṱuwo 
zwa vhathuḓe.

“Ni vhone! Ndi maphairete!”
Ndi Takalani a tshi vhidzelela.
“Maphairete ndi mini?” hu 
vhudzisa Mohammed.
“Ndi mbava dza vhahomboki vha 
no dzhia thundu dza vhaṅwe 
vhaalavhi nga khani.” hu fhindula 
Takalani.

“Kha i shome ri ḓilugisele u lwa na 
maphairete ṋamusi,” ndi Takalani a 
no ralo. 

Nangoho vhaḽa vhana vha sa ofhi 
tshithu vha mbo bvisa zwiṱhavhane 
zwa maswodo a u tambisa. 

“Mukapuṱeni Joseph kha vha 
ri range phanḓa! Ri ḓo tevhela 
vhone ra kunda!” hu vhidzelela 
Mohammed, Martha na Takalani.

“Hee vhoiwe maphairete, ṱuwani 
fhano!” ndi avha vhana vha tshi 
huwelela.
“Takalani, vhidzani vhalindi vha 
phendelashango!” ndi Mukapuṱeni 
Joseph vha tshi ṋea ndaela.
Hu si kale ha mbo pfala u bvuma 
ha hiḽikhophutha ya vhaphalali. 
Ndi hone avha vhana vha tshi 
femuluwa.  Maphairete vha 
rembulusa ngalavha yavho nga 
u ṱavhanya vha shavha vha tshi 
dzhena swiswini.  
Mukapuṱeni Joseph vho tshidza 
vhathu!

“Huree!” hu vhidzelela vhana nga 
dakalo.
“Khombo yo fhira! Maphairete o o 
ya naḽo! Mukapuṱeni Joseph kha 
riṋe ndi muhali! Vhe hone a hu na 
ane a sendela na tshihali!” vhana 
vha zhamba vha tshi ralo.
Hu khou hovhelela maḓautsha 
zwino. Maḓumbu e a vha a tshi tita 
o fhira. A hu tshee na khombo. 
Vhana avha vha alavha vha tshi isa 
phanḓa lwendo lwavho. Vha pfa vho 
takala uri vho dovha vha takuwa 
hafhu vha tshi livha phanḓa u 
tandula ḽifhasi.

Vha alavha vha tshi bva Devhula 
vha tshi ya Tshipembe he vha 
ṱangana na vhana vha no bva 
mashangoni maṅwe. 

Musi vha tshi orowa hayani vha 
sumbedza vhabebi na dzikhonani 
zwinepe zwe vha dzhia. 
Vha bva kha lwendolunyanyuli lwa 
tsiavhafu!

Musi hu na tshine tsha ni 
shushedza, shumisani tshikhala 
itsho NI VHE MUHALI!

Vhana vha ḽifhasi

Lavhelesani tshifanyiso itshi ni wane uri avha vhana 
vha bva ngafhi.

  EGYPT

a. Vhudzani khonani yaṋu uri itshi tshiṱori ni a tshi takalela naa 
kana hai.

 Bulani tshiitisi.
b. Ḓiiteni Mukapuṱeni Joseph. No vha ni tshi ḓo vha no ita 

zwifhio?
c. Arali hiḽikhophutha ya vhaphalali i si ḓe. Ho vha hu tshi ḓo 

vha ho bvelela mini?
d. Ni vhona u nga itshi tshiṱori ndi tsha vhukuma? Tikedzani 

phindulo yaṋu.

Lavhelesani izwi zwifanyiso zwivhili. Elekanyani nga mbudziso dzi 
tevhelaho ni rere nga phindulo dzaṋu ni na khonani yaṋu.

Nyito dza u vhala nga zwigwada

a. Vhudzani khonani yaṋu uri itshi tshiṱori ni a tshi takalela naa 
kana hai.

 Bulani tshiitisi.
b. Ḓiiteni Mukapuṱeni Joseph. No vha ni tshi ḓo vha no ita 

zwifhio?
c. Arali hiḽikhophutha ya vhaphalali i si ḓe. Ho vha hu tshi ḓo 

vha ho bvelela mini?
d. Ni vhona u nga itshi tshiṱori ndi tsha vhukuma? Tikedzani 

phindulo yaṋu.

Lavhelesani izwi zwifanyiso zwivhili. Elekanyani nga mbudziso dzi 
tevhelaho ni rere nga phindulo dzaṋu ni na khonani yaṋu.

Fhedzisani nyito iyi.

a. Wanani maipfi a no bva tshiṱorini itshi a no thoma nga mibvumo i 
tevhelaho ni a ṅwale buguni yaṋu ya nḓowedzo:   

sh-
 

ng-
 

b. Wanani maipfi a no bva tshiṱorini itshi a no thoma nga mibvumo i 
tevhelaho ni a ṅwale:  

-wa
 

-vhi
 

-na
 

c. Wanani maipfi a no bva tshiṱorini itshi a re na mibvumo i tevhelaho ni 
a ṅwale:  aa  ii  ai  ou  -nṱh  ph-  bv-  kh-  th-  

d. Wanani maipfi a no bva tshiṱorini itshi a re na mubvumo ḓ ni a ṅwale. 
e. Ṅwalani maipfi a tevhelaho kha dikishinarimuṋe yaṋu:

  
alavha

 
kule

 
luvhilo

 
devhula

 
zwinepe

 

f. Fhedzisani mafhungo a tevhelaho ni tshi shumisa thandelavhuimo.

i.  Vho fara lwendo ____ngalavha.

ii.  Mohammed o tielela o ima _____ tshiingamo.

a. Hu khou bvelela mini tshifanyisoni tshiṅwe na tshiṅwe?
b. Ni vhona u nga vhana vho ḓipfa hani musi vha tshi thoma 

u pulanela lwendo lwavho?
c. Ni vhona u nga vho ḓipfa hani musi vha tshi vhona 

maphairete?
d. No no vhuya na pfa no takalesa khathihi na u pfa no 

tshuwa?
 Ho vha ho bvelela mini?

3

 Ho vha ho bvelela mini?

g. Ṅwalululani mafhungo a tevhelaho e kha tshifhinga tsha zwino.

i.  Maḓubu o vha a tshi khou vhudzula.

ii. Vho ita mini?
h. Ṅwalululani mafhungo aya ni dzhenise zwiga zwa u vhala he ha tea.

i. vha khou ṱoḓa mini

ii. ni vhone
iii. Joseph, Takalani, Martha na Mohammed ndi 

dzikhonani

Nweledzani tshiṱori itshi nga maipfi aṋu. (Nga phara 
nthihi na mafhungo a malo) Olani tshifanyiso tshi 
no sumbedza tshiṱori itshi.

Itani khamphasi ya modele i no 
sumbedza masia maṋa:
Devhula, Tshipembe, Vhubvaḓuvha na 
Vhukovhela

   Shumani na khonani yaṋu ni fhindule mbudziso idzi.

a.  Ṱhoho ya tshiṱori itshi ndi ifhio?
b.  Vhaanewa vhahulwane tshiṱorini itshi ndi vhonnyi?
c.  Tshiṱori tshi bvelela ngafhi?
d.  Ni vhona u nga maphairete a kha ḓi vha hone na ṋamusi? 

Ṋeani mbuno nthihi ya u tikedza phindulo yaṋu.
e.  U ya nga kuvhonele kwaṋu, vhana vha vha vho tsireledzea musi vha tshi 

fara nyendo vhe vhoṱhe? Ṋeani mbuno dza u tikedza phindulo yaṋu.

